
Translate the following passage into idiomatic English; avoid both vague 
paraphrase and over-literal 'translationese.' You may use a dictionary, but no 
other aids. Please write neatly or type and double-space.  
 
Remember to pledge your work; unpledged exams may be returned ungraded. 
 
Time: 90 minutes. 
 

A mysterious warrior rallies the Roman troops 
 

Martis auxilium, quo uictoriam Romanorum adiuuit, nonne memoria 

celebrandum est? cum Bruttii atque Lucani odio incitatissimo maximisque 

uiribus Thurinae urbis peterent excidium ac praecipuo studio incolumitatem 

C. Fabricius Luscinus consul protegeret, resque ancipiti euentu conlatis unum 

in locum utriusque partis copiis gereretur, non audentibus Romanis proelium 

ingredi eximiae magnitudinis iuuenis primum eos hortari ad capessendam 

fortitudinem coepit. deinde, ubi tardiores animaduertit, arreptis scalis per 

mediam hostium aciem ad contraria castra euasit et admotis uallum 

conscendit. inde uoce ingenti clamitans factum uictoriae gradum et nostros ad 

aliena castra capienda et Lucanos Bruttiosque ad sua defendenda illuc traxit, 

ubi conferti dubio certamine terebantur. sed idem inpulsu armorum suorum 

prostratos hostes iugulandos capiendosque Romanis tradidit: XX enim milia 

caesa, quinque cum Statio Statilio duce utriusque gentis et tribus atque XX 

militaribus signis capta sunt. postero die cum consul inter honorandos, 

quorum strenua opera fuerat usus, uallarem coronam ei se seruare dixisset, a 

quo castra erant oppressa, nec inueniretur qui id praemium peteret, cognitum 

pariter atque creditum est Martem patrem tunc populo suo adfuisse. 


